
– Bu gün ölkəmizin hər yerində 
parlament seçkilərinə hazırlıq davam 
edir. Azərbaycan Respublikası Prezi-
dentinin sərəncamı ilə fevralın 9-na 
təyin edilmiş parlament seçkilərinin 
azad, ədalətli və şəffaf keçirilməsi 
üçün dairə seçki komissiyası üzvləri 

tam səfərbər olunmuşlar. Artıq seçici 
siyahıları dəqiqləşdirilmiş, normativ-
hüquqi bazanın təkmilləşdirilməsi, 
seçicilər də daxil olmaqla, bütün seçki 
subyektlərinin maarifləndirilməsi üçün 
işlər aparılır, treninqlər keçirilir. Bizim 
seçki dairəsində 53004 nəfər seçici 

qeydə alınmışdır, bizim dairədə 38 seç-
ki məntəqəsi fəaliyyət göstərir. Həmin 
məntəqələr Maştağa, Nardaran, Zabrat 
və Bilgə qəsəbələrində yerləşir.

28-ci dairə seçki komissiyasında 
9 namizəd qeydə alınmışdır. Onlara 
təbliğat və təşviqat kampaniyası apar-
maq üçün hər cür şərait yaradılmışdır. 
Seçicilərlə görüşləri üçün onlara xüsusi 
yerlər ayrılmışdır. 

Seçki məntəqələrinin yaxınlığında 
quraşdırılımış lövhələrdə namizədlər 

heç bir problemlə qarşılaşmadan 
özlərinin və təmsil olunduqları siyasi 
qurumların təbliğat plakatlarını asa 
bilirlər. Namizədlərə bərabər şərtlərə 
əsaslanan seçkiqabağı təşviqat imkanı, 
müşahidəçilər və kütləvi informasiya 
vasitələri nümayəndələrinin sərbəst 
fəaliyyəti üçün tam azad və maneəsiz 
şərait yaradılıb. 

Seçki zamanı hər hansı bir prob-

lemin yaranmaması üçün seçki 
məntəqələri MSK tərəfindən hazır-
lanmış təlimatlarla təmin olunub. Bu 
vaxta qədər aparılan təbliğat-təşviqat 
kampaniyasında heç bir insident qeydə 
alınmayıb.

 Bütün tədbirlərimiz Seçki 
Məcəlləsinə və MSK-nın hazırlayıb 
təsdiq etdiyi Təqvim Planına uyğun 
həyata keçirilir. Seçki zamanı qarşıya 
çıxan problemlər, ərizə və şikayətlərin 
qəbulu, icrası, adları səsvermə siyahı-

sında olmayanların seçici siyahısına 
salınması və digər qaydalar barəsində 
maarifləndirmə tədbirlərində ətraflı 
məlumat verilir. Çalışırıq ki, bu seçkilər 
əvvəlkilərdən də yüksək səviyyədə 
keçsin, seçiçilər istədikləri namizədlərə 
sərbəst şəkildə səs versinlər. 

M.MÜKƏRRƏMOĞLU,  
“Xalq qəzeti”

Seçki günü yaxınlaşdıq-
ca deputat mandatı uğrunda 
mübarizə də gərginləşir. Bəzi 
iddiaçıların namizədliklərini 
geri götürdüklərinə baxmaya-
raq, iddiaçıların sayı əvvəlki 
illərlə müqayisədə yenə də 
rekord həddədir. Onların hər 
biri üçün bərabərhüquqlu 
şəraitin yaradılması, şəffaflığın 
təmin olunması istiqamətində 
görülən tədbirlər, azad və 
ədalətli seçkilərin keçirilməsi 
üçün zəngin hüquqi bazanın 
olması və hazırlıq işlərinə 
xüsusi önəm verilməsi həm 
beynəlxalq ekspertlərdə, həm 
əcnəbi müşahidəçilərdə, həm də 
ictimaiyyət nümayəndələrində 
inam yaradıb. Bu inamın əsasını 
isə ölkəmizin demokratik seçki 
keçirməyə qadir olması təşkil 
edir. 

“Əminəm ki, Azərbaycanda 
parlament seçkiləri ədalət 
prinsipləri əsasında keçiriləcək”. 
Bu fikri Avropa Şurası ilə 
Azərbaycan arasında əlaqələrin 
inkişafından danışan AŞPA 
Monitorinq Komitəsinin 
həmməruzəçisi Stefan Şen-
nak bildirirb. İlk növbədə, 
ölkəmizin bu quruma üzvlüyü-
nün 19-cu ilinin tamam olması 
münasibətilə təbriklərini çatdı-
ran avropalı diplomat qarşıdan 
gələn parlament seçkilərinin 
yüksək səviyyədə keçiriləcəyinə 
əminliyini bildirib. Bunu hazırda 
həyata keçirilən hazırlıq işləri 
ilə əlaqələndirən S.Şennak, eyni 
zamanda, seçkiöncəsi siyasi 
mühitin də əlverişli olduğunu 
bildirib. 

Qarşıdan gələn parlament 
seçkiləri və onun AŞPA , 
eyni zamanda, digər nüfuzlu 
beynəlxalq təşkilatlar tərəfindən 
müşahidə olunması Azərbaycan 
üçün mühüm əhəmiyyət kəsb 
edir. AŞPA-nın Azərbaycanda 
parlament seçkilərini müşahidə 
etmək üçün xüsusi komitə 
yaratması ölkəmizdə keçirilən 
seçkilərin beynəlxalq aləmin 
diqqət mərkəzində saxlanılma-
sını təsdiqləyən daha bir faktdır. 

Bu, həm də Avropa Şurası ilə 
əlaqələrimizin yüksək səviyyədə 
olmasının göstəricisidir. 

“İsraildə Azərbaycan evi”nin 
rəhbəri Şirin Nexamiya Mixaeli, 
Türkiyənin ölkəmizdəki sabiq 
səfiri Hulusi Kılıç, eləcə də, 
MDB-dən olan müşahidəçilər 
hazırlıq işlərini yüksək 
qiymətləndirərək, Azərbaycanın 
daim güclənən və inkişaf 
edən ölkə olduğunu bildirir 
və parlament seçkilərindən 
sonra respublikamızın daha 
qüdrətli olacağına əminliklərini 
ifadə edirlər. Azərbaycanın 
mövqeyinin daha da 
möhkəmləndirilməsindən, bütün 
tərəfdaş və dost dövlətlərlə 
qarşılıqlı faydalı əməkdaşlığın 
davam etdirilməsindən ra-
zılıqlarını bildirən əcnəbi 
diplomatlar növbəti parlament 
seçkilərinin də Azərbaycanda 
demokratiyanın təntənəsi kimi 
tarixə düşəcəyinə inandıqlarını 
vurğulayıblar. 

Seçkilərə hazırlıq işləri 
ilə yaxından tanış olmaq 
üçün regionlara da səfər edən 
müşahidə missiyasının üzvləri 
seçki komissiyaları üzvlərinin 
fəaliyyəti ilə tanış olmaları ilə 
yanaşı, namizədlərin təbliğat-
təşviqat kampaniyasına da 
xüsusi diqqət yetirdikləri barədə 
açıqlama veriblər. Onlar siyasi 

mövqeyindən asılı olmayaraq, 
bütün namizədlərə qanunda 
nəzərdə tutulmuş təşviqat 
imkanı yaradıldığının şahidi 
olduqlarını bildiriblər. Bu vaxta 
qədər seçki qanunvericiliyinin 
pozulmasına dair hansısa şikayət 
və iddianın daxil olmaması da 
yüksək hazırlıqdan xəbər verir. 
Müşahidə aparılan regionlarda 
məntəqə seçki komissiyaları, 
onların fəaliyyəti ilə tanış olan 
əcnəbilər seçki məntəqələrinin 
bu məqsədlə əlaqədar qanunve-
ricilik aktları, lazımi metodiki 
tövsiyələr, təlimatlar, məlumat 
materialları, eləcə də zəruri 
avadanlıqla təmin olunduğunu 
yüksək dəyərləndiriblər. 

Seçki yaxınlaşdıqca 
beynəlxalq müşahidəçilərin 
sayının çoxalması respublikamı-
zın demokratik dəyərlərə xüsusi 
önəm verən ölkə olduğundan 
xəbər verir. Mərkəzi Seçki Ko-
missiyasından verilən məlumata 
görə, hazırda 200-dən çox 
MDB müşahidəçisi akkreditə 
olunmaq üçün müraciət edib. 
Belarus, Qazaxıstan, Qırğızıs-
tan, Rusiya və Türkmənistandan 
olan nümayəndələr, həmçinin 
MDB-yə üzv olan ölkələrin 
Parlamentlərarası Assamb-
leyasının, Belarus və Rusiya 
Parlamentlər İttifaqının və 
MDB İcraiyyə Komitəsinin 

nümayəndələrinin də müraciət 
edənlər sırasında olması 
ölkəmizin seçki praktikasının 
diqqət mərkəzində olmasının 
göstəricisidir. 

Bunlarla yanaşı, indiyədək 
55 min 292 yerli, 409 
beynəlxalq müşahidəçinin 
akkreditasiyadan keçməsi par-
lament seçkilərinə olan marağın 
növbəti nümunəsidir. Bu maraq 
ictimaiyyət nümayəndələrində 
də özünü açıq şəkildə büruzə 
verir.

80 saylı İmişli -- Beyləqan 
seçki dairəsinin əhatəsində 
olan İmişli rayonunun Oruclu 
kənd sakini İsa Rüstəmovun 
dediklərindən:

– Builki seçkilər 

namizədlərin sayına, 
mübarizliyinə və gərginliyinə 
görə əvvəlkilərdən xeyli 
fərqlənir. Bizim dairə üzrə 
YAP, Müsavat, Sosial Rifah 
partiyalarının və bitərəflərin 
nümayəndələrindən 18 nəfər 
deputatlığa namizəd var. Onla-
rın hər biri seçicilərlə görüş ke-
çirir, platformalarını elan edir, 
sərbəst şəkildə təbliğatlarını 
davam etdirirlər. Namizədlərin 
təbliğat kampaniyaları zama-
nı heç bir xoşagəlməz hadisə 
baş verməyib. Bizi heç kim 
görüşlərə zorla və ya başqa 
vasitələrlə aparmır. Əhali özü 
belə görüşlərdə iştirak etməyə 
maraqlıdır. Biz namizədlərin 
keçirdiyi görüşlərdə iştirak edib 
onların hansının daha layiqli 
olduğunu müəyyənləşdiririk. 
Seçimimiz tam sərbəstdir. 
Heç kim bizə yol göstərmir və 
seçki günü kiməsə səs verməyə 
yönəltmir. Biz əsl demokratik, 
ədalətli seçkinin şahidiyik. 
Namizədlərin sayının çoxluğu 
da hər bir kəsə seçkiyə qa-
tılmaqda yaradılan şəraitdən 
xəbər verir. Bax, belə seçki 
istəyirdik. Qoy kim güclüdür, 
o da qələbə qazansın. İndi hər 
bir namizədə özünü göstərmək 
üçün əlverişli şərait yaradılıb. 
Namizədlərin nümayəndələri 

neçə vaxt idi ki, onların 
şəkillərini, platformalarını 
yayır, əhalinin daha çox sıx 
olduğu yerlərdən asırdılar. Heç 
kim bu şəkillərə toxunmayıb. 
Bütün namizədlərə hörmətlə 
yanaşırıq. Fevralın 9-da ən la-
yiqli bildiyimizə səs verəcəyik.

63 saylı Sabirabad birinci 
seçki dairəsinin əhatəsində 
olan Əsgərbəyli kənd sakini 
Cəfər Məmmədhəsənov:

– Kəndimizin sakinləri 
bütün seçkilərdə fəal iştirak 
edirlər. Bu il namizədlərin 
sayı çoxdur. Onların bəzilərini 
seçicilərlə keçirilən görüş 
zamanı yaxından tanımışıq. Söz 
yox ki, qabaqcadan şəkillərini 
və platformalarını xüsusi hazır-
lanmış dəmir lövhədən asmışdı-
lar. Buna baxmayaraq, bizimlə 
keçirdikləri görüş zamanı daha 
yaxından tanış olmuşuq. Hər 
bir namizəd sərbəst şəkildə, 
heç bir maneə ilə rastlaşmadan 
seçicilərlə görüşür, platformala-
rını elan edirlər. Müxalıifətçilər 
söz-söhbət gəzdirilər ki, guya, 
camaatı bəzi namizədlərlə 
görüşə zorla aparırlar. Bi-
zim ərazidə belə hallar baş 
verməyib. Əksinə, biz özümüz 
namizədlərlə görüşməkdə 
maraqlıyıq. Görüşə isə onla-
rın özləri gəlirlər. Sakinlərin 
hərəsinin bir arzu- istəyi, ehti-
yacı var. Ona görə də deputatlı-
ğa namizədlərlə görüşdə çoxlu 
adam olur. Hər bir görüş sakit, 
heç bir xoşagəlməz hadisə baş 
vermədən keçir. Ona görə də 
növbəti görüşləri səbirsizliklə 
gözləyirik. 

68 saylı Cəlilabad kənd 
seçki dairəsinin əhatəsində 
olan Təzəkənd, Əliqasımlı və 
Qarakazımlı kənd sakinləri 
Məhərrəm Nağıyev, Vaqif 
Ağayev və Füzuli Əliyev 
söhbət zamanı bildirdilər ki, 
builki parlament seçkilərinin 
aşkarlıq şəraitində keçəcəyinə 
heç bir şübhə ola bilməz. Kim 
desə ki, seçiciləri deputatlığa 
namizədlərlə görüşə zorla, 
hədə-qorxu yolu ilə aparırlar, 
yalandır.

Məhərrəm Nağıyev: – 
Namizəd lər səhərdən axşama 
qədər bizimlə bir yerdə olur-
lar. Həyətbəhəyət gəzirlər, 
dolanışığımızla maraqlanır-
lar. Açığını deyim ki, mən 
və qonşularım indiyə qədər 
belə şey görməmişdik. Artıq 
namizədlərin bəziləri ilə sıx 
dostluq edirik. Deyiblər ki, 
seçilməsələr də dostluğumuz 
davam edəcək. Bir stol ar-
xasında oturub çay içmişik, 
söhbətləşmişik. Biz onları lap 
yaxından tanıyıb ən yaxşısına 
səs verəcəyik. 

Əliqismət BƏDƏLOV, 
“Xalq qəzeti”

Parlament seçkilərində seçicilərin yüksək 
fəallığını və mütəşəkkilliyini gözləyirik

Ölkəmizin həyatında çox mühüm siyasi əhəmiyyətə malik 
olan parlament seçkilərinə hazırlıq işləri davam etməkdədir. Bu 
seçkilərin də demokratik, azad, ədalətli, şəffaf və beynəlxalq 
standartlara uyğun keçiriləcəyi şübhəsizdir. Bunu seçki dairə və 
məntəqələrində görülən hazırlıq işləri də təsdiq edir. Vəziyyətlə 
yaxından tanış olmaq üçün 28 saylı Sabunçu üçüncü dairə seçki 
komissiyasında olduq. Dairə seçki komissiyasının sədri Hacıbala 
Babayev bizimlə söhbətində bildirdi:

“Azərbaycanda seçici, media və dövlət 
arasında əlaqə düzgün qurulub”

Türkiyəli professor Azərbaycanda seçki admi-
nistrasiyasının medianın seçki prosesini qanun 
çərçivəsində işıqlandırması üçün bütün tədbirləri 
gördüyünü diqqətə çatdıraraq deyib: “Bu, çox 
əhəmiyyətli məsələdir. Çünki seçicilərin qərar 
verməsi, hansı namizədi dəstəkləməsi üçün ehtiya-
cı olan məlumatı kütləvi informasiya vasitələri təmin 

edir. Bu baxımdan, KİV-in azad və şəffaf şəkildə 
işləyə bilməsi vacibdir. Azərbaycanda dövləti 
təmsil edən qurumların bu məsələdəki həssaslığı, 
xüsusilə seçicilər, media və dövlət arasında kom-
munikasiyanın düzgün qurulması sevindiricidir”.

B.Çaplı müşahidələrinə əsasən qeyd edir ki, 
fevralın 9-da Milli Məclisə seçkilər demokratik 

prinsiplərə uyğun keçiriləcək: “Əminəm ki, seçicilər 
öz iradələrini azad şəkildə ifadə edə biləcəklər”.

Anar TURAN, “Xalq qəzeti”

“Azərbaycanın həm zəngin seçki təcrübəsi var, həm də ədalətli və şəffaf seçkilərin 
keçirilməsi üçün qanunvericilik”. Bu fikirləri secki-2020.az saytına açıqlamasında 
Türkiyənin Bilkənt Universitetinin professoru Bülent Mehmet Çaplı deyib.

“Parlament seçkilərindən  
sonra Azərbaycanın demokratik  

inkişafı daha sürətli olacaq”
“Seçkilər bütün cəmiyyətlərin inkişa-

fında mühüm rola malikdir. Azərbaycan 
xalqına fevralın 9-da keçiriləcək parlament 
seçkilərində uğurlar arzulayıram. İnanı-
ram ki, parlament seçkilərindən sonra 
Azərbaycanın demokratik inkişafı daha 
sürətli olacaq”. 

Bunu secki-2020.az saytına açıqlama-
sında teatr və kino rejissoru, Rusiyanın 
Əməkdar incəsənət xadimi, Azərbaycanın 
Xalq artisti Yuli Qusman bildirib.

Y.Qusman vurğulayıb ki, seçkilər ən 
yüksək səviyyədə və demokratik prinsiplər 
əsasında keçiriləcək.

Elşən RÜSTƏMOV

Dövlət başçısının siyasi iradəsi demokratik 
seçkilərin keçirilməsinə zəmin yaradıb

Beynəlxalq standartlar 
səviyyəsində seçki keçirilməsi 
daim dövlət rəhbərliyinin 
qarşıya qoyduğu prioritet 
vəzifələrdən olub. 1993- cü 
ildən indiyədək altı prezi-
dent, beş parlament (altın-
cısı da reallaşmaq üzrədir) 
beş bələdiyyə seçkilərinin 
keçirilməsi ölkəmizin 
həyatında mühüm tarixi 
hadisələrdir. Seçki sisteminin 
ildən - ilə təkmilləşdirilməsi, 
şəffaflığın təmin olunması 
istiqamətində qətiyyətli addım-
ların atılması ölkəmizin dünya 
birliyindəki mövqeyini daha 
da möhkəmləndirmişdir.

Azərbaycan xalqının 
iradəsini əks etdirən həmin 
seçkilər demokratik, hüquqi 
dövlət quruculuğu prosesinin 
artıq dönməz xarakter aldığını 
təsdiq edib. Bu müddət ərzində 
ölkə vətəndaşlarının siyasi 
şüuru, seçki mədəniyyəti xeyli 
yüksəlmiş, əhalinin seçkiyə 
marağı daha da artmışdır. 
Bunu seçkiöncəsi yaranmış 
yüksək əhval-ruhiyyə və 
indiyədək keçirilən seçkilərin 
gedişini izləmiş beynəlxalq 
müşahidəçilərin rəyləri də 
təsdiqləyir. 

Beynəlxalq aləmdə demok-
ratik sənəd kimi qəbul edilən 
Azərbaycan Seçki Məcəlləsi 
və seçkilərin beynəlxalq 
standartlar səviyyəsində 
keçirilməsi məqsədilə qəbul 
edilmiş qanunvericilik aktları 
bu sahədə mükəmməl hüquqi 
baza yaradıb.

Prezident İlham Əliyevin 
2005-ci il mayın 11-də və 
həmin il oktyabrın 25-də im-
zaladığı “Azərbaycan Respub-
likasında seçki praktikasının 
təkmilləşdirilməsinə dair” 
və “Milli Məclisə seçkilərin 
hazırlanması və keçirilməsi ilə 
bağlı təxirəsalınmaz tədbirlər 
haqqında” sərəncamları 
ölkəmizdə keçirilən seçkilərin 
demokratikliyinin daha da 
təmin edilməsi istiqamətində 
mühüm əhəmiyyət kəsb 
etdi. Həmin sərəncamlardan 
sonra seçki praktikası-
nın təkmilləşdirilməsi 
sahəsində görülən tədbirlərin 
səmərəliliyinin artırılma-
sı, Seçki Məcəlləsinin 
müddəalarının seçkilərə 
hazırlıq dövründə və səsvermə 
günü tam şəkildə həyata 
keçirilməsi, vətəndaşların seç-
ki hüquqlarının daha dolğun 

təmin edilməsi istiqamətində 
qətiyyətli addımlar atıldı. Son 
illərdə keçirilən seçkilərin 
beynəlxalq aləmdə yüksək 
qiymətləndirilməsi, aşkarlığın 
təmin olunması istiqamətində 
atılan addımlar dövlət başçı-
sının siyasi iradəsinin məntiqi 
nəticəsidir.

Fevralın 9-na təyin olun-
muş parlament seçkilərinin 
azad və ədalətli keçirilməsi 
istiqamətində bütün zəruri 
vasitələrdən istifadə edilir. Si-
yasi mövqeyindən asılı olma-
yaraq, deputat olmaq istəyən 
hər bir ölkə vətəndaşına 
bərabərhüquqlu şəraitin yara-
dılması demokratik ənənələrə 
sadiqliyin nümunəsidir. Builki 
parlament seçkilərinə qatılan 
iddiaçıların sayı da təsdiqləyir 
ki, mübarizə gərgin şəraitdə 
keçəcək. 

Apardığım müşahidələrə 
əsasən, belə qənaətə gəlmişəm 
ki, seçkilərə hazırlıq işləri 
yüksək səviyyədədir. 
İndiyədək namizədlərin 
təbliğat-təşviqat kampaniya-
larında süni əngəl və ya digər 
problemin qeydə alınmama-
sı, qarşıdurma və ya qanun 
pozuntusu barədə əlaqədar 
təşkilatlara şikayət daxil 
olmaması da buna əminlik 
yaradır. Bütün bunlar dövlət 
başçısının demokratik seçkilər 
keçirilməsində siyasi iradə nü-
mayiş etdirməsinin nəticəsidir. 

Yusif AĞAYEV, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

Azərbaycanda demokratik 
seçki ənənələrinin formalaş-
dırılması, səsvermənin şəffaf, 
azad və ədalətli keçirilməsi, 
insan hüquq və azadlıq-
larının müdafiəsi və digər 
sahələrdə qazanılan uğurlar 
dövlət müstəqilliyimizi bərpa 
etdikdən sonra ən mühüm 
nailiyyətlərimizdəndir. 

Azərbaycanda demokratik 
seçki mühiti formalaşıb

Bugünlər beynəlxalq aləmin diqqəti yenidən Azərbaycana yönəlib. Bələdiyyə seçkiləri 
başa çatan kimi, parlament seçkilərinə hazırlıq işlərinə start verilməsi və bu istiqamətdə 
ciddi işlər aparılması ölkəmizi yenidən dünya birliyinin gündəminə gətirib. Çünki bir-

birinin ardınca seçki keçirilməsi bir o qədər də asan məsələ deyil. Ən əsası, ona görə ki, hər 
hansı bir seçki keçirilməsi üçün, ilk növbədə, yüksək əhval-ruhiyyə, iqtisadi güc, sabitlik tələb 
olunur. Bütün bunlarla yanaşı, üstəlik, ölkəmizdə “iqtdar-xalq” birliyinin sıx vəhdəti də özünü 
açıq şəkildə büruzə verir. Belə bir şəraitdə demokratik seçki mühitinin formalaşması üçün ciddi 
problem olmur. Həm əcnəbilər, həm də ölkə vətəndaşları artıq respublikamızda belə demokratik 
siyasi mühitin yaradılmasının şahididirlər.

